
Eneu du durdo numo turo du hayi ¢i. Muro
doba mundu yida, mia yidanu. Dobia durdii-a
gunna du kunu-3 tGri. Owonni tlurri. Abba
huna 6muri burboo mi turo ho cCenie cidaa

¢lidi, dobimmi tOurri yingaldu ¢éni-i hi wayi.

Dobimmi abba hun3 ha yuha : « Omuri tani

daara maari » Ci.

Abba huna hokorcunu yuha:« Gali » Ci.



Taa, durdi-i domma yagaba du kinnii dogu du
yagabi yudom. Dobimmi yé dudoba huna yé
yagabi-T sarcundu bdli yogusudu, hurasa
horéuo. Dudu batanie yé hurasa yé kokuo.
Hurasa ha su du 6dure cGdudo. Muro 6mure-
a gunna ha waha yihidie yingaldu yagabi

kbriyunu du bos.

Médi a dogu ted. Anna mundu bazo. Omure

mundu bazo, domma ha makiri ¢undu tigirti.
Omure tada du burba ni ¢0o, durdaa mi3d ni
clo, dunada ni ¢lGo, glrbe ni ¢ho, giba ni
¢bo, kuna ni ¢ldo. Yum naani kéi dommaa

tigirti.



Odu omure guru tigirda durdo domma

hodolCinu yi ¢enu ni, muro masa yibedia ted.

« Odu kisi layinie yingaldu tibi bllum budi
winigi yibeyunu tlku kumandu yubudu naani

tasu-a tendu ! » ¢i.

Taa Oomure-a kuba hunda w(ni cubi

kumayundu bGlumma cubudu ni tasu-a ceo.

Taa, tasu-a conu tedu ni, tinne tigii du yuha:
« Tinne ada kumandu yubudu naani koba-3

tendu fa nura ha yeri » Ci.

Odu 6mure-a kumayundu tinne-a ¢ubudu ni

koba-a ceo.



Shgoi dobil durdii-i tedu ni kekera yé asunu
yé tigii du ni yuha: « Kekera ada lGle yihitu !
Ci. Al l0li yodura, émuri di maari » ¢i. Odu

omure-a lGli yodurkie kandamayinda, haki lGli

yodurku asuna-a yoguro.

Odu durdo domma 6mure tada du 6muri
muro ¢onie koo hakund. Omure-3 mannu
durdo domma lau kandama hunda tus. Durdo
domma muro mannu : « Omuri tani baraniri

wenege du hanurd ¢unu » tunos.



To koo di 6wure mundu bozua. Yum turo
dobimmi yagabi huna bozu d¢iidi kandama nd(
mannu yidannd di ali hurgi turo tigiri lahayi.
Amma ha hodolci. Yi ¢enu ni dobimmi masa

yibedia ted.




Tedua, tibi blGlum wdanigi yibeyunu tdku ni,

dobimmi yuha: « A kumanu yubu naani tasu-a

te | » ¢i.

Hurgi-T yigazu muro hi yuha: « N(goi a koo di
gananni owonni woku-3a bui. Sobus, wobu ya !
Tibi-T wobcCunoo buri. Taa, tasu numa yon ! »

Ve

Cl.

Odu hurgi-i hurasa ha 6diri ¢onu 6durcunu
yisu wobu c¢a. Kunu yiSua tibi-i wobcunu ni

cubua tasu-a Ce.




SGgoi durdo domma tasu-a ¢onu teda tinne
c¢oobu vyigiidu hurgi- hi ¢e. Dobimmi yuha:

« NGO kumanu yubu naani koba-a te, fia nura

ha yeri » Ci.

Al hurgi yigazu yuha : « Budi ganganno koo

yoobu naani kunusu du yudobu naani koba

yihidu naani Aa ha ye tlnni-i tani hi te! Budi
ganganno gunnod ni kuyo di buru koba-3a

neri » Ci.

Taa, dobii durdi-i yigas.




SGgoi dobimmi tedu ni keker yé asunu yé

yigiid. Hurgi-T hi yuha : « Keker a 1Gli yodur ! »

Ci.

Taa, hurgi-T kunu tunosu yuha: « Gali. Tani

kekeru-a 10li torri. Nuro mannu busamma 0zi

yigar. Tani I6ko kekeru-a lGli torroo, lemnjint

kora 0Ozi kartu lGli du duniri » Ci.




Durdo domma balak yunu togusunno cinie
tunos. Taa, hurgi-T hi hiyi : « NdG kohuru

busamma 0zi karri ? » Ci.

Odu hurgi-i yigas : « Tani hi keker IGli yodur
tum. Keker 1Gli ¢urud. Tani mannu busamma

0zi yigar nunar » Ci.

Taa, durdo domma yunu gunna dahu con.

SGgoi durdo domma tedu « Agura yigiid
mukaar ! » Ci.

Hurgi-T yigas : « Gali » Ci.

Durdo domma gubudi 'puzz' turo cinak.
« Kayua nua haririwo koo gali » Ci.

Taa hurgi-T muro turo 'puzz' Cinak. « Kotoo
mannu ngoo numa tumnjinoo gali » ¢i.

Durdo domma yigas : « Médi numa yire » Ci.

SGgoi dobimmi gudi cinak yuha : « Adibi numa
durdo do koo gali » Ci.

Hurgi-T yigas muro hi yuha : « Kotoko doo

kddiri [Gliyo mannu ka nua bazie gali » Ci.

Taa, dobimmi yigas : « Médi numa yire » Ci.



Taa durdo domma gudi ‘puzz’ Cinak, hurgi-T hi

yuha : « Tibi numa cingahu koo gali » Ci.

Hurgi-i muro mannu gudi cinak : « Kbmodi koo
mannu kiSi numa meltudoo gali » ¢i.

Durdo domma yigaz : « Médi numa yire » Ci.

Taa, dobimmi yagabi abba huna lau ted,
hurgi-T yisSu garcini ¢i.

Dobimmi budi konnodo. Yagabi durdi-i tigiri,
abba hun3 ha yuha: « Omure mundu duraar
¢lidi 6muri daara hanurdo yugd. Beni éski di

omuri-i maari hanaar ! » Ci.

Abba huna médi to bazua maiyi. Muro ngo
durdoo mi yee aili burbo cenie cidaa. N

hurgi-i togusa yingaldu abba huna maiyi.

Durdi-T oordo c¢iidi hurgi-i hi [Gyunu ni yGo ce.
Yagabi hunda koéi koro fiaa-3 kulaa yudomu
¢e. Durdi-i maido yingaldu doba huna guda-3
conuhura ce. Dobimmi hi ¢enno yugo.



To di baddu 6wure guru bosua hurgi-i y6luba
tedie togus. Sugombi huna conu ni; bannu

hunad du duyi; glrse huna ni ¢oob; goni
huna Conu cuzuu yblubaa ted.

§ q‘ Yolubaa tedu zabtuna tiri-T hi anna buromma
guru yé hoktuo. Hoktundua, muro hi soi
duyuo. Taa hurgi binnu huna sGgombi-T du
hiri ¢on. Buromma cetu gouwo ; buromma
ha boki. Aa hunda yGhutu tdri. Taa hurgi-i aa

buromma coobu tiri huna ted.

\ | Hurgi-T tedi numi-T tigiri. Dugusa yisua durdi-
LLELLERTRRNTRRRASY

hi tigiri hiyi: « Adibi nura maaru zuuru numo

nura tidedi » Ci.
Durdi-T « Yoo » ¢i.

Taa, muro alamndunu ni yala huna coobu

£ ¢uzuu numo hun3 ted.

0\ TUS.

1 - ZALU NDU6OBI - 1 2 - ZALU NDU60BI - 2

dur | do du bd i di I}/Iedve_-a zaga hoktindi hananuwoo tdruzi huna lau
ortosi kuru.
ku | ho | ma | ma | kil | b(
bi | su | gu | hu | ka | gu goni centl
di | nu | ru | nu | su di kogoya kékori
bi | am | ba | su | gu | or wani tirki
di bi Zi ga | na | nu
dobii tibi
Méde ada méde ada du baranu hanuwoo 6rtosi du
kurunu. dogusu hosu
kasugu durdo gananu
Al weke idi
dumaguru amba boridi Y
bidibidi bizi mahunu madu mini
hosu blgudi gananu
karaha téski
Silaba hoo sgoi gabcindia du yuna ¢a ¢éllimmi di
horkusu yogusidi. hodi sula

yé yé.

3 - ZALU NDU6OBI - 3

Wonu méde ka ¢a clo.

e Ko turo (1) dahu wo éendu arbidindi.
e Ko turo (=) dahu di ¢endu arbidindi.

—>

1. Yunu c¢uu ko-T du ¢iT, nd@ ?

4. Tudaga du aii bui ¢inaki, ¢er huna nda ?
5. Adibi sob¢unoo, ndi yida ?

7. Yunu aii yuhada yire gunnoo, ndd Cindi ?

l

1. Tudi-T ka huna ndé ?

2. YiSii yé murdom-sod-turo yé kéidi ¢ii, ndQ
¢indi ?

3. Yunu su tobusi, ndl ?

6. Hurako gunu.

